
Njedźiwajće so, moji bratřa, 
hdyž was swĕt hidźi. My wĕmy, 
zo smy ze smjerće k žiwjenju při- 
šli, přetož my lubujemy bratrow. 
Stož swojeho b ratra  hidźi, je mor- 
dar; a wy wĕsće, zo m ordar nima 
wĕčne žiwjenje tak, zo by při nim 
wostaio. Na lym smy poznali lu- 
bosć, zo je  Won swoje žiwjenje za 
nas wostajił. A my tež dyrbimy 
swcje žiwjenie za bratrow wosta- 
jić. Hdyž pak nĕchton swĕta ku- 
bla ma a widźi swojeho bratra w 
nuzy a zamknje swoju wutrobu 
před nim, ka'ia wostanje lubosć 
Boža w nim? Moje dźĕćatka, nje- 
lubujmy ze slowami ani z jazy- 
kom. ale ze skutkom a woprawdźe.

„Ja a moj dom chcemoj Bohu 
Knjezej słužić“, to je hesło lĕtu- 
śeho cyrkwinskeho dnja. To je 
wuznamne předewzaće, ale so po 
nim mĕć a jo dopjelnić, njeje 
lochko, dokelž nas přeco zaso to 
jedne hišće dosć njewupjelni, štož 
nuzne je: l u b o s ć .  Lubosć pak 
je a wostanje znamjo žiwjenja, 
wot Boha stworjeneho. Hdźež lu- 
bosć popušćuje, nastanje hnydom 
prozdnina za ćĕmne a zničace 
mocy hidy. Lubosć a hida stejitej 
w jasnym přećiwjenju kaž swĕtło 
a ćĕmnosć. wĕrnosć a łža, Boh a 
čert. Hida wuchadźa z ćĕmnosće, 
je zwjazana ze łžu, je  nĕšto čer- 
towskeho. Přećiwo hidźe steji łu- 
bosć. Lubosć njesmĕmy widźić 
jakc mjechkliwe začuće abo pře- 
pjate rĕčenje, ale lubosć ma so 
pokazać jako skutk. Lubosć wu- 
chadźa z wĕrnosće, lubosć je 
z Boha. Haj, łubosć je Bože waš- 
nje. bjez lubosće njemožemy ničo 
oraweho wuskutkować, njejsmy 
k ničemu orawem u trĕbni, nje- 
možemy Bohu słužić. Wo lubosći 
a hidźe rĕči naš tekst. Chcemy 
sebi raz nĕštc wo tym prajić dać, 
dokelž stejimy w našim žiwjenju 
jako křesćenjo přeco we wojo- 
wanju mjez lubosću a hidu: Na

jednej stronje buchmy hidźeni a 
na druhej chcemy lubować.

„Njedźiwajće so, moji bratřa. 
hdyž swĕt was hidźi.“ Sto je swĕt? 
Boža stworba, skutk Božich ru- 
kow. Swĕt je polo, do kotrehoź 
smy wot Boha stajeni, zo bychmy 
w nim swoje nadawki dopjelnili. 
Potajkim  wot toho swĕta so nje- 
smĕmy wotwobroćić, aie w nim 
so wupruwować a so dopokazać, 
je křesćanska winowatosć. Hdyź 
so tu wo tym  rĕči, zo nas swĕt 
hidźi, potom z tym  njeje stworba 
mjenowana, ałe čłowjekojo, kiž 
mĕnja, w jich nadutosći Boha pa- 
rować. kiž su so wot Boha dźĕlili, 
kiž su bjez Boha žiwi, kiž so wo 
Bože kaznje njestaraja, kiž na 
sebje samych mĕrja, što złe a do- 
bre je, kiž su ;enož za jich žado- 
sće a přeća žiwi. To je ton swĕ:. 
kiž Knjeza Chrysta, křesćanstwo 
a křesćanow hidźi wčera, dźensa 
a přeco. A to tohodla, dokelž je 
koždy křesćan, kiž ze swĕtom nje- 
ruje, kiž na Bože słowo a na hłos 
swĕdomja kedźbuje, žahadło 
swĕdomnje swĕta, dokelž je  kožd> 
křesćan, kotremuž je  najwyše a 
poslednje mĕridło Boh a jeho 
sw jata woła přeco zaso zadźĕwk 
na puću zełharnosće a njeprawdo- 
sće swĕta. — -Jezus je tajku  hidu 
wĕšćił: „Was budu hidźić mojeho 
m jena dła.“ Tu pak tež njerĕčimy 
wo hidźe přećiwo jednotliwyni 
křesćanam. kiž su sebi hidu na so 
sćahnyli dla njekřesćanskeho za- 
dźerženja. Nĕ, rĕčimy wo hidźe 
swĕta, kiž jenož křesćana tohodla 
hidźi, dokelž j t  křesćan, a čim 
sprawniši křesćan je, ćim bole 
jeho hidźi, kiž eyrkej jenož toho- 
dła hidźi. dokeli ewangełion Chry- 
sta prĕduje, a čim čisćišo a wu- 
raznišo jo prĕduje, ćim bołe ju 
hidźi.

Sto křesćan hidźe napřećiwo 
staji? Dyrbi won zaso hidźić? Nĕ, 
je tola hižo telko hidy w swĕće, 
mjez čłowjekami a ludami. Dyr- 
bimy pomhać, hidu přisporjeć?

Nč, hida mori. Křesćenjo pak smĕ- 
dźa kročić ze smjerće do žiwjenja. 
Tohodla lubujem y bratrow. — Sto 
je lubosć? „Na tym smy poznali 
lubosć, zo je  Won swoje žiwjenje 
za nas wostajił.“ Hustc so rjenje 
wo łubosći rĕči. Ale wšo rĕčenje 
wo lubosći njedosaha. Zwjetša je 
tam najm jenje łubosće, hdźež so 
najwjace wo .'ubosći rĕči. ..Moje 
dźĕćatka. njelubujm y ze słowami 
ani z jazykom. ale ze skutkom a 
woprawdźe." Nĕ, łubosć njeje nĕ- 
kajke přepjate rĕčenje. Hdyž chces 
wĕdźeć, što lubosć je, hładaj na 
Chrysta. Won bĕ łubosć. won je 
łubosć. W tutej lubcsći je  wohici- 
ny puć ke křižej šoł, je za nas 
smjerć poćerpii. To bĕ lubosć 
skutka a woprawdźe. Hdyž tež lu- 
bosć, z kotrejž my lubujemy, ničj  
njeje porno lubosći, z kotreiž 
Chrystus nas lubuje, hdyž je tež 
husto zmĕšana z pycharstwom abo 
ze samolubosću, z česćełakomno- 
sću abo z wobiičiwosću, wostanje 
tola při tym. zo smy hakle potom 
najhłubši zmysł a najwyši nadawK 
žiwjenja spoznali, hdyž wĕmy, zo 
ma naše žiw jenje być žiwjenje >v 
łubosći. Widźimy wšak, kelko taj- 
keje łubosće skutka nam pobra- 
chuje! Widźimy drje, zo bv wjele 
lĕpje za nas, za naše swojby, za 
naš lud, haj za cyły swĕt było. 
bychu-li čłowjekojo bole z lubosću 
skutkowałi. Kak husto pak z a m K -  

nu samo ći, kiź su sebi winować! 
zo so mjez sobu lubuja a sebi 
swĕru wopokazuja, w utrobu mjez 
sobu. Nimaja wutrobu za starosće 
a nuzy druheho. Chodźa pornjo 
sebi a njewidźa, što so we wu- 
trobje druheho stawa, dokełž lu- 
bosće nimaja. „Stož bratra  njelu- 
buje. wostanje w smjerći.“ To' je 
jasnje wuprajene. Smĕmy wolić 
mjez žiwjenjom a smjerću. Hdy? 
pak chcemy iiw i być, to rĕka, 
wĕčne žiwjenje docpĕć, mamy je 
nož d u ć  lubosće hić. A tak tež 
možemy jeničce Bohu Knjezj słu- 

(Pokročowanje na 2. stronjo)



N čm ski ew an gelsk i cyrkw in sk i dźeń

Posledni raz smy rozprawili, 
kak w Rakecach bĕše, m jenujcy 
na n a š i m cyrkwinskim dnju, na 
serbskim. Dźensa pak chcemy nĕ- 
što zhonić wo tym, kak w Lipsku 
bĕše, na wuikim cyrkwinskim 
dnju  ewangelskich Nĕmcow!

D. dr. Reinhold z Thadden- 
Trieglaff. prezident nĕmskeho 
ewangelskeho cyrkwinskeho dnja, 
bĕše nam do Rakec telegrafował: 
„W nadźiji na wjesole zasowidźe- 
nje w Lipsku!" Tuta nadźija je st< 
dopjelnila. Dosć Serbow bĕše z 
Hornjeje a Delnjeje Lužicy při- 
chwatalo do Lipska. K aike wje- 
sele bĕše to na přiklad, jako nje- 
dźelu. 11. julija, dopoldnja nĕkotři 
Serbja, kiž mćźachu so jenož nje- 
dźelu na cyrkwinskim  dnju wo'o- 
dźĕlić a kiž bechu w nocy do Lip- 
ska jĕli, nĕkak bjezradni před 
uniwersitnej cyrkw ju stejachu, 
serbsce mjez sobu powĕdajo, a 
njeznaty so přibližujo jim  prajoše 
w maćeršćinje: „Dobre ranje?
Sto pytaće?“

Lipšćanski ewangelski cyrkwin- 
ski dźeń bĕše riźiw Boži! Hižo, zo 
docyła možno bĕše, telko ewangel- 
skich křesćanow ze wšĕch koncow 
našeho wotcneho kraja zhroma- 
dźić, bĕše dar a hnada! A wu’ki 
dešćik. kiž je na wšelakich mĕst- 
nach tak škodźił, r.jeje z wulkim 
zadźĕwkom na cyrkwłnskim dnju 
był. Won je  wjele bole wšitkich 
ludźi při zhromadźiznach cyrkwin- 
skeho dnja hromadźe dźeržał. kiž 
bychu so snano hewak druhdy 
nĕkak zhubili abo rozprošili. 
A wosebity dźiw a woprawdźite 
wuslyšenje horcych prostwow 
bĕše. zo so njedźelu wot 9 hodź. 
dopołdnja hač do 5 hcdź. žaneho 
dešćika njeńdźeše. Poła nas we 
Łužicy so w samsnvm času chĕtro 
dešćowaše, a nĕkotry doma sebi

(Pokročowanje z 1. strony)
žić. Lubosć je a wostanje najsyl- 
niša moc na zemi, syłniša hač 
hida. Hdyž nas swĕt wusmĕšuje, 
hidźi a přesćĕha, wostanje nam 
jenož jedna broń: lubosć, kiž so 
njeda rozhorić, kiž wšitko wĕri, 
njese a ćerpi. Křesćanska łubosć 
je stary  swĕt přewinyła, wona te i 
dźensa dobywa. Njechamy na 
boku stać. lubujm y so, „njelubuj- 
my pak ze słowami sni jazykom, 
ale ze skutkom a woprawdźe".

Hpmjeń. P. A.

K a k  w L ip sku  beše
mysleše: Nĕtk je  tam  w Lipsku 
wšo skepsane! A my bĕchmy mjez 
tym  tam  na skoro suchej Rožen- 
čanskej łuce a posłuchachmy na 
to, štož mĕjachu nam  wjedźacy 
mužojo cyrkwje prajić, a spĕ- 
wachmy a wuznachmy swoju wĕ- 
ru we wšej jednoće Ducha, a wje- 
selachmy so, zo bĕ telko bratrow  a 
sotrow hromadźe! A jako naš 
stary biskop D. H a h n , přećel 
Serbow, před mikrofon stupi, zo 
by hłuboko hnuty  hobrskej wosa- 
dźe krotke słowo prajił, pokaza so 
Bože slončko přez mročelowu 
sćĕnu! A z přepołneje wutroby 
dvrbjachm y spĕwać: „Duša. chwal 
Knieza, kiž wšitko tak krasnje tu 
wodźi!“ My bĕchmy woprawdźe 
nawukli, štož tola bĕ hesło tutoho 
cyrkwinskeho dnja: „Budźće wje- 
seli w nadźiji, sćerpliwi w ćĕsno- 
sći, wobstajni w m odlitwje!“ To 
tež njecham y zabyć, ale chcemy so 
po tym  mĕć, nic jenož na cyrk- 
winskich dnjach, hač su serbske 
abo nĕmske, hač su w zapadnym 
abo wuchodnym dźĕlu našeho 
wotcneho kraja. ale tež we wšĕd- 
nym žiwjenju! Wšak smy znowa 
na wosebite wašnje zhonili a sp6- 
znali, zo Kniez tež hišće dźensa 
W swojej cyrkwi skutkuje a zo 
tu ta žana zhubjena wĕc njeje!

Program  cyrkwinskeho dnja

Wšon swĕt sej žada za mĕrom. 
To drje je jenički zwjazk, kotryž 
nas hrom adu wTjaza. Stož stej nam 
poslednjej wojnje zawostajiłej, 
chcemy sej wuchować. W ojny je- 
nož kaža. W ojny su puć do za- 
huby — tež wojny wobaranja. 
Je wšak diTe wĕrno, zo su so sta- 
wizny husto dosć z k rw ju  pisałe, 
ale naš zamĕr smĕ jenož być mĕr.

Mĕr a prawdosć słušatej hroma- 
dźe (W serbskim mamy za mĕr 
tež rjane słowo „pokoj“.)

Bože slubjenje rĕka: m ĕr na ze- 
mi!

Boh je tuton m ĕr z čłowjeka- 
mi sčinił přez swojeho Syna. Z 
Chrystom je wša wojna skřižo- 
wana — tež sw jata wojna w Bo- 
žim m jenje přećiwo bjezbožnym. 
Hdyž je  cyrkej organizowała 
křižne wojny přećiwo mohame- 
danskim, zo bychu z mječom

bĕše jara  bohaty, a w krotkim  wo 
wšĕm rozprawjeć, je njemožna 
wĕc. Dobry započatk za cyłe pře- 
dewzaće bĕše wotewrjenska Boža 
słužba srjedu popołdnju wonka 
před nowej radnicu z 100 000 wo- 
sadnymi při rjanym  wjedrje. Ha- 
nowerski krajny biskop D. dr. 
Hans L i 1 j e bĕše z liturgom a 
mĕješe jako wučitanje Ochranow- 
ske hesło z Jer. 2, 13, a naš sakski 
krajny biskop łic. N o t h prĕdo- 
waše wo nowozakońskim teksće 
za 7. julij: „Jezus wołaše a dźeše: 
Jeli so komu chce pić, ton njech 
dźe ke mni a so napije!“ Won rĕ- 
češe wo tym, zo smy drje  m y  na 
cyrkwinski dźeń přeprosyli. ,.Ale 
što by było naše přeprošenje, hdy 
njeby w o n  přeprosył!“

Wječor bĕše hišće zhromadźizn i 
za młodźinu w dwĕmaj halomai. 
Młody čłowjek praješe pře- 
chwapjeny: ..Njebych ženje mys- 
lił, zo smy tak wjele!“

Stwortk, pjatk a sobota bĕchu 
wažnemu dźĕłu wĕnowane. Kož- 
de ranje možeše koždy zahe hić 
k Božemu blidu abo so zjedno- 
ćić z druhim i k modlitwje we 
wšelakich cyrkwjach abo tež 
wonka na mĕstnje wulkich wi-

(Pokročowanje na 3. stronje)

sw jaty kraj z ruki pohanow wu- 
swobodźili, je  z tym sama zhrĕ- 
šiła přećiwo Chrystusowemu mĕ- 
rej.

Njeje pak Chrystus z rowa sta- 
nył a z nim tež wojowanje?

Wojowanje wšak, ale wojowa- 
nje z mječom ducha — Ducha 
Swjateho! Chrystusowi wojaey 
njewojuja přećiwo čłowjekam. ale 
přećiwo złemu, kotrež je tež we 
nich samych. My smy sami swoji 
njepřećeljo dła swojeje samopaš- 
nosće, dla swojeje słabeje wĕ’y. 
dla swojeje zawistneje hidy.

Tak je Chrystus nas nawucił 
prawje wojować a je přew im l 
mjezy mjez nami.

Cyrkej připowjeda tuton mĕr. 
Wona nječini za njon reklamu, 
ale wobswĕdča: Chrystus je naš 
mĕr. W.

C h ry stu so w e  k ra le stw o  m ĕra

Nĕkotre mysle z přednoška prof. Gloege z Jena na cyrkwinskim
dnju w Lipsku



(Pokročowanje z 2. strony) 
kow, hdźež so hłowne zhroma- 
dźizny wotmĕwachu. Wysoki ko- 
misar Zemjonow bĕše cyrkwin- 
skemu dnjej tež hobrski sowjet- 
ski pawilon přewostajil, a tak bć 
dosć rum a za 60 000 wopytarjow 
a wosadnych. W 9 hodź. bĕše w 
halach rańśa nutrnosć a potom 
bibliske dźĕło wo wuzwolenych 
tekstach poslednich knihow bibli- 
je. zjew jenja swj. Jana. Potom 
słyšachmy hłowne přednoški we 
wšełakich dźĕłowych skupinacb. 
Bĕše 6 tajkich skupinow. kiž so 
zabĕrachu z prašenjemi cyrkwje, 
swojby, luda, dźĕła, wsy a wul- 
keho mĕsta. Popoldnju bĕše žiwa 
rozmołwa wo tym, štož bĕchmy 
słyšeli. A nimo toho so popoł- 
dnju a wječor jara  wjele poskići: 
ludowo-misionske zhromadźizny 
w cyrkwjach a tež na mĕstnach 
a hasach. misionske hodźiny z te- 
matom: „Chrystus na drohach

sw ĕta“, cyrkwinska hudźba, na- 
božinske fiłmy a hry, wučitanje 
basnikow a druhe wĕcy. Koždy 
možeše sebi wuzwołić, štož so .10- 
mu spodobaše a koždy přińdźe 
na swoje prawo. „Popołdnje zet- 
kanjow" njemožachmy wonka w 
parku wotmĕwać; ale to dźĕše rež 
w halach. Generałny sekretar 
cyrkwinskeho dnja, fa rar G i e s - 
s e n , bĕše so starał wo dobru «.a- 
bawu pod hesłom: „Křesćenjo S'j 
smĕja — a to z dcbreje přičiny!"

Njedźelu dopołdnja bĕchu swje- 
dźenske kemše w 100 cyrkwjach 
a druhich rumach Lipska a wo- 
koliny. Tekst prĕdowanja bĕ 2. 
Kor. 4, 13—18. Ja słyšach presi- 
denta H i l d e b r a n d t a  z Ba;-- 
łina w Božej słužbje za m łodźinj 
zaso wonka před nowej radnicu 
we wosadźe z najskerje 100 000 
ludźimi, zwjetša młodymi čłowjir- 
kami. Won wobswĕdči w jasnym  
prĕdowanju našu křesćansku na-

dźiju a praješe: 1. Połnomoc n i-  
šeho připowĕdanja přichadźa z 
wĕstosće, zo je Chrystus stanył a 
dobył, 2. Wĕstosć, zo my tež po- 
stanjemy, nas hižom w tutym  ži- 
w jenju njese dźeń a bole! Wćn 
skonči ze slowom Błum hardta: 
„Zo Jezus dobudźe, je wĕčnje w i- 
činjene, jeho budźe cyły swĕt!“

Zo bĕše z hłownym dožiwje- 
njom hobrska skončna zhromadźi- 
zna njedźelu popołdnju na Rožeń- 
čanskej łuce, wo tym hižo pisach- 
my. Na njezapomnite wašnje so 
cyrkwinski dźeń we wosadźe poł 
miliona abo wjace kemšerjow 
skonči.

Njedawno dostaeh łist, w ko- 
trym ž steješe: „Cvrkwinski dźeń 
dyrbi dale hić. Słowa. kotrež smy 
tam  słyšeli, dyrbia dale bĕžeć!" 
Tak.njech tež je! Tehodla dyrbiće 
tež hišće dalše z Linska zhonić w 
našim wosadniku ..Pomhaj B6h“ .

La.

mosadom
Bukecy. 25. pražn;ka bĕ tu dźeń 

młodźiny, kotraž bĕ z našeje wo- 
sady bohaće přišła, na čimž so 
wosebje zwjeselichmy. Tež z dru- 
hich končin, wosebje z Lubija, bĕ 
so nahladna ličba młodych kře- 
sćanow zešła. Dopołdnja so Boža 
słužba wotmĕ, na kotrejž mĕješc 
fa rar Sachšal z Gersdorfa poła 
Zhorjełca prĕdowanje. Po kem- 
šach so młodźina na spĕwanje 
zhromadźi. a hač do 12.30 hodź. 
dwaj rĕčnikaj we wosebitymaj 
zhromadźiznomaj dušepastyrscy 
wo temaće porĕčeštaj, kiž wose- 
bje młodźinu zajim uje a nastupa. 
Po zhromadnym wobjedźe b i 
najprjedy wjesoła hra w farskim 
dworje. Wot 15 hodź. sem so 
wšitcy we wosadnej žurli k roz- 
pominanju tuchwiloych wažnych 
prašenjow zeńdźechmy. To bĕ ja- 
ra zbožowna myslička: Młodźi 
dyrbjachu so prašeć, štožkuli
mĕjachu ng wutrobje, dyrbjachu 
narĕznyć wĕcy, na kotrež ma ćło-
wjek. wosebje młody, nĕkajku
dobru wotmołwu mčć, a přitomni 
stari a starši dyrbjachu jim  wol- 
mołwjeć. Je  dźĕ tak, zo maja 
dźensa wšitcy wšelake prašenja
na wutrobje, ałe wcni je njewu-

prajeja, w łeku je  sobu dźeń a 
dźeń, husto dosć bje?e wšeje wot- 
mołwy. Runje młodźi ludźo so tu 
chĕtro nazad dźerža. To so tež 
pola nas pokaza. Ale je-li ”az 
započatk činjeny, potom je roz- 
mołwa žiwa. Zo bĕ to tak. bĕše 
pĕknje. Po krotkej přestawce či- 
tachm y a rozpominachmy Lk 18, 
35—43: Slepy při puću do Juri- 
chowa. Na wobsahu bohaty dźeń 

wječor z hru „Zitna wjezba-'4 
(po Lk. 12. 16—21) skonči. Mioda 
wosada z Lubija lam  tule hru 
jara  žiwje předstaji. Na tutu 
skončnu zhromadźiznu bĕše tež 
wosada staršich přeprošena a so 
bohaće wobdźĕłi, tak zo možeše 
naša wulka wosadna žurla kop’cu 
łuda lĕdma zwopřijeć. Boh knjez 
nam znutřknje a zwonkownje 
žohnowany dźeń wobradźi, za to 
smy z w utrobu dźanowni. Won 
chcył tež spožčić. zo by dźeń 
swoje płody njesł!

Minakał. Da-li Boh. chcemy po 
wobzamknjenju Minakałskeho 
cyrkwinskeho předsydstwa nje- 
dźelu, 19. septembra 1954, (14. nj. 
po swj. Trojicy) na 400 lĕtne wob- 
staće ewangelsko-lutherskeje wo- 
sady w Minakale soominać. Rano 
we 8.30 hodź. budźe serbska Boža 
słužba, w kotrejž chce knj. super- 
intendent Mjerwa prĕdować. W 
10 hodź. budźe nĕmska Boža słuž- 
ba. Popołdnju budźa přednoški w 
cyrkwi (abo při rjanym  w jedrje 
w farskej zahrodźe). Wječor w 20

hodź. chce k. farar W irt swĕtło- 
wobrazy wo serbskich cyrkwja'':^ 
nam pokazać. Koždy staw wosa- 
dy je wutrobnje přeprošeny. Pro- 
šu, pisajće wašim znatym  zwonka 
Minakałskeje wosady, kotřiž po- 
chadźeja z našeje wosady! Tež 
susodźa su přeprošeni: wosadni /. 
Łupoje, z Njeswačidła, z Rakec, 
z Łaza, z Delnjeho Wujezda. z 
Klukša a z Chwaćic.

Radwor. Při składnosći serb- 
skeho ludoweho swjedźenja 11. 7. 
1954 so wotmĕ za ewangelskich 
Serbow serbska ew.-luth. Boža 
słužba w katolskej křižnej cyrkwi 
na Radworskim pohrjebnišću. 
Prĕdowaše farar n. w. Křižan- 
Klukšanski.

Wukrančicy. Knjez farar Em st 
G iinther poda so nĕtko 79 lĕtny 
po 25 łĕtnym  skutkowanju w sta- 
ro-łutherskej wosadźe we Wu- 
krančicach na wusłužbu.

Hatk pola Minakała. We wulkej 
słabosći swjećeše Wagnerec wow- 
ka w H atku njedźelu, 8. 8. 1954, 
swoje 83. narodniny. Wona nĕtko 
hižo 10. lĕto leži. Jejne žadanje, 
zo by so syn z ja tby  z Ruskeje 
wroćił, je  so dopjełniło. Tuta po- 
wĕsć bĕše wulke wjesele a radosć 
we wšĕm horju.

Wojerecy. Jako nowy superin- 
tendenta za Wojerowski cyrkwin- 
ski wokrjes bu f. Grafe, prjedy 
w Ludwigsdorfje pola Zhorjełca, 
pomjenowany.

Drozy bratřa a sotry w Jezusu 

Chrystusu!
Schadžujeće so na swojim cyrk- 

winskim dnju w Rakecach. Ra- 
dujem y so toho my, Waši přećel- 
jo a bra třa  a sotry we wĕrje, 
nutrnje. Je  to znamjo žiwjenja, 
swĕry a wobstajnosće!

Wot lĕta 1947 je  to hižom Waš 
9. serbski cyrkwinski dźeń. Wot 
schodźenka k schodźenkej m aju 
Was wjesć Waše zjĕzdy přeco 
wyše w duchownym rozrosćenju a 
postupowanja Wašeho cyrkwin- 
skeho ale tež narodneho wuwića. 
Sami dyrbiće posudźić, kajke žo- 
hnowanje za praktiske žiwjenje 
Waśeje cyrkwje a Wašeho naroda 
je Wam z nich wuchadźalo. Nje- 
dwĕlujemy na tym, zo Waši du- 
chowni a wjednicy z lajkow za 
wuchowanje a podpjeranje žiwje- 
nja Wašich cyrkwjow r. Wašeho 
naroda wšo činja, štož je jim 
možno.

My jow, ewangelscy w CSR, 
možemy jenož z daloka přihlaćo- 
wać na Waš boj a wojowanje. 
Njemožemy ani w Rakecach mjez 
Wami być. Budźće pak sebi wĕ- 
sći našeje lubosće, našeho polne- 
ho zajima a wutrobneho přećel- 
stwa. Naše přeće je, zo byšće spbi 
toho stajnje wĕdomni byli, zo 
stejim y na Wašim boku a njejsće 
sami. Přeco slĕdujemy horliw je a 
jara  kedźbliwje we Wašim ćišću 
a tež hinak, wšo, štož so stawa we 
Wašich cyrkwjach a we Wašim 
narodnym žiwjenju.

Radujemy so, zo přeco bohatšo 
ewangelij we Wašich wosadach 
w maćernej serbšćinje so připo- 
wĕda, a so nadźijamy, zo tem u tak 
tež w Delnjej Łužicy budźe. Smy 
z Wami Wašej cyrkwinej wyšno- 
sći w Hornjej Lužicy dźakowni za 
jeje ewangelske ludowe a bratrow - 
ske zrozumjenje w tutym  nat'tu- 
panju. Wjeselimy so, zo so Wam 
přidruža swĕrni lajcy, kotřiž pod- 
pjeruja ruki bratrow  fararjow  w 
jich woporniwej słužbje. Z Wami 
so dźakujemy, zo je Wam Boh 
Knjez zaso dał prĕnich studentow 
bohoslowstwa, a so nadźijamy, zo 
so jich ličba powjetši. Je  to jedne 
ze zakładnych prašenjow Waśeho 
přichoda, a wšitcy wobdźĕlnicy 
Wašeho zjĕzda dyrbjeli sej to za 
krasnu přisłušnosć wzać, swojich 
synow a młodych přećelow do- 
być do rjadow Wašich sławnvch

Imiša, Zejlerja, Swjele a druhich 
wjele, jako pokročowarjow w iich 
sławnym požohnowanym dzĕle. 
A druhe zakładne prašenje, wo 
kotrehož rozrisanje je hižom fřed  
wjace dyžli 30 lĕtami Waš nadob- 
ny Bogumił Swjela-Dešnjanski 
prosył, je  tole:

W utworjenje jednotneje serb- 
skeje cyrkwinskeje institucije, ko- 
traž by dźens wĕzo we wobłuku 
dźensnišich cyrkwinskich wyšno- 
sćow zjednoćiła, representowała, 
zastupowała a słužiła w m ienje 
wšĕch ewangelskich w Hornjej a 
Delnjej Łužicy. Bjez tu teje insti- 
tucije njepřińdźeće doprĕdka. Hdy 
by tola so Waš X. zjĕzd w Ra- 
kecach so stał z wopomnjenja 
hodhym załoženjom „Serbskeje 
ewangelskeje jednoty"! Boh by 
tem u zawĕrnje přihłosował.

Wot 7. hač do 11. 7. budźe wulki 
zjĕzd Wajjich ewangelskich o> rk- 
wjow w Lipsku. Kak rady bych- 
my tež my tam  dojĕli so posylnić. 
A Swĕtowa rada cyrkwjow při- 
hotuje swoj grandiozny zjĕzd w 
Ewanstcn w USA w awgusće. Na 
wšĕch bokach je žiwjenje widźeć. 
K čemuž staj wulkej zjĕzdaj — 
nĕmski a swĕtowy — tem u je tež 
Waš: k posylnjenju we wĕrje, !u- 
bosći a nadźiji do Boha. k cyrkwi. 
Jc bratram  a sotram  we wĕrje ale

Dekan Komenskeje 
Ewangelskeje 

bohosłowskeje Fakulty
J. L. Hromadka 

Dźakuju so Wam za Waš dopis 

wot 3. 5., z kotrym ž mje přepro- 
šujeće na Serbski cyrkwinski dźeń 
w Rakecach. N jetrjebam  Wam 
wobtwjerdźić, zo bych pod nor- 
malnymi wobstejnosćemi rad 
přijĕł. Spominam často na zet- 
kanja w aprylu 1951 w Budyšinje 
a na wšitke styki ze serbskimi 
bratram i wot toho časa. Na cyrk- 
winski dźeń w Rakeeach bych to- 
hodła rad přijĕł, zo bych so zaso 
hlubšo do Wašeho cyrkwinskeho 
a narodneho žiwjenja zanurił. Ale 
prošu Was, zo byšće mje zamoł- 
wił. P řihotuju so na dołhe pućo- 
wanje za morjo na konferency w 
Americe a najskerje tež na mĕrc- 
we a cyrkwinske wuradźowania 
w Awstraliskej. Chcu konc junija 
wotjĕć a tohodla je mi njemožno,

tež k nadobnemu nadawkej, ko- 
tryž je  Wam w swojej wułkej mi~ 
łosći hač dotal zachowal: Wašemu 
drohemu, lubowanemu łužisko- 
serbskemu narodej, w jeho wo- 
jowanju wo nowe žiwjenje dyr- 
biće kruće stać na swojej fronće 
w prĕnich rjadach, kaž su nĕhdy 
tež stali naši čĕscy a słowakscy 
ewangelscy. Tež naš narod je 
před sto lĕtami wotućił k nowe- 
mu žiwjenju. To njejsmy hišće za- 
byli, tohodla je naša wutroba Wam 
tak bliska, dokelž začuwamy 
z Wami Wašu njesmĕrnu zamoł- 
witosć před Bohom a před čłowje- 
kami. Jenož njebojće so: z Wami 
je Boh a wšitcy dobri čłowjekojo!

Wašemu zjĕzdej přiwołamy sło- 
wa swj. Pisma:

Njespiće, stejće we wĕrje, dźerž- 
će so jako muscy a budźće sylni.

1. Kor. 16.13
Ničeho so njeboj, ale rĕč a nje- 

mjelč. Jap. skutk. 18,9.
Njeboj so, moličke stadleško, 

přetož wašeho Wotca spodobanje 
je, wam kralestwa dać. Luk. 12.32.

W swojim a w m jenje Wasich 
přećelow w CSR

K. P. L a n š t j ś k
farar w Praze, jednaćel SPL 

8. 6. 1954

zo bych so mĕł po Wašim přepro- 
šenju. Prošu Was, zo byšće moje 
sprawne postrowy přijeli a přeće 
bohateho požohnowanja wot Boha 
Knjeza za wšo dźĕło, kotrež wu- 
konjeće za duchowne žiwjenje 
swojeho luda. Nadźijam so, zo 
junu pozdźišo, snano za lĕto, na- 
stanu přijom ne pomĕry. zo budu 
so moc při nĕkajkej składnosći 
z Wami zetkać.

Ze sprawnymi postrowami 
wšĕm znatym bratram  w cyrkwi 
a tež zwonka cyrkwinskeho ži- 
w jenja zwostawam

Waš poddany 
J. L. H r o m a d k a .

Swoje prĕnje piuwow anje je
na Lipšćanskej uniwersiće derje 
wobstał knj. cand. theol. Rudołf. 
Nadźijamy so, zo so cand. theo'. 
Rudołf w serbšćinje dale wudo- 
społni, zo by mohł pozdźišo raz w 
serbskej wosadźe skutkować.

